
	Հեղինակը, ամսաթիվը, համարը
	Առաջարկության բովանդակությունը
	Եզրակացու
թյուն
	Կատարված փոփոխու-թյունները

	1. 
	
ՀՀ արդարադատության նախարարություն

30.07.2025թ., 27.3/33783-2025
	  «Որակավորման չափորոշիչների կիրառմամբ հայտարարված գնման ընթացակարգը չկայացած հայտարարելու և թույլտվություն տալու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է․
Թույլատրել Հայաստանի Հանրապետության քաղաքաշինության կոմիտեին Հայաստանի Հանրապետության Արագածոտնի մարզի Լուսակն համայնքի միջնակարգ դպրոցի տիպային (մոդուլային) շենքի կառուցման մնացորդային աշխատանքների ձեռքբերման նպատակով 2025 թվականի հուլիսի 18-ին ՀՀՔԿ-ՀՄԱԱՇՁԲ-25/5  ծածկագրով որակավորման չափորոշիչների կիրառմամբ հայտարարված գնման ընթացակարգը հայտարարել չկայացած՝ գնման պահանջի դադարեցման հիմքով։
Նախագծի նախաբանում, որպես լիազորող նորմ, հղում է կատարվել «Գնումների մասին» օրենքի 37-րդ հոդվածի 1-ին մասի 2-րդ կետին, համաձայն որի՝ գնման ընթացակարգը չկայացած է հայտարարվում, եթե` դադարում է գոյություն ունենալ գնման պահանջը։
 Բացի այդ, հղում է կատարվել Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 58-րդ կետին, համաձայն որի՝ եթե գնման ընթացակարգի արդյունքում պայմանագիր չի կնքվում, ապա այդ ընթացակարգը չկայացած է հայտարարվում, և օրենքով սահմանված կարգով կազմակերպվում է գնման նոր ընթացակարգ: Օրենքի 37-րդ հոդվածի 1-ին մասի 2-րդ կետի հիման վրա պետության կամ համայնքների կարիքների համար կազմակերպված գնման ընթացակարգը կարող է ամբողջությամբ կամ մասնակի չկայացած հայտարարվել՝ համապատասխանաբար Հայաստանի Հանրապետության կառավարության կամ համայնքի ավագանու, այլ պատվիրատուների դեպքում՝ ընդհանուր կառավարումն իրականացնող լիազորված մարմնի ղեկավարի, իսկ հիմնադրամների դեպքում՝ հոգաբարձուների խորհրդի որոշման հիման վրա:
Որպես Նախագծի հիմնավորում նշվել է, որ ՀՀ քաղաքաշինության կոմիտեի (այսուհետ՝ Կոմիտե) և «Գրիգորյան Շին» ՍՊԸ-ի միջև 2020 թվականի օգոստոսի 7-ին կնքվել է ՀՀ Արագածոտնի մարզի Լուսակն համայնքի միջնակարգ դպրոցի տիպային (մոդուլային) շենքի (այսուհետ՝ Օբյեկտ) կառուցման աշխատանքների կատարման N ՀՀՔԿ-ԲՄԱՇՁԲ-20/2 պետական գնման պայմանագիրը (այսուհետ՝ Պայմանագիր), որը 2025 թվականի հուլիսի 11-ից միակողմանիորեն լուծվել է՝ հիմք ընդունելով Հայաստանի Հանրապետության կառավարության 2025 թվականի հունիսի 20-ի «Գնման պայմանագրերը փոխադարձ համաձայնությամբ լուծելու և նոր գնման գործընթացների պայմանները սահմանելու մասին» N 817-Ա որոշումը: 
Ելնելով վերոգրյալից ստեղծվել է Օբյեկտի կառուցման մնացորդային շինարարական աշխատանքների փաստագրման հանձնաժողով, որն իրականացրել է Օբյեկտի կառուցման անավարտ (մնացորդային) շինարարական աշխատանքների փաստագրման գործընթացը։
Հաշվի առնելով, որ Օբյեկտի մնացորդային ծավալները ներառում են հիմնականում վերանորոգման աշխատանքներ, ինչպես նաև այն հանգամանքը, որ Օբյեկտը պետք է շահագործման հանձնվի 2025 թվականի սեպտեմբերին և որ ստեղծված իրավիճակում առաջնային է համարվում պետական կապիտալ շինարարական ծրագրերի հնարավորինս արագ ավարտելուն ուղղված գործուն քայլեր ձեռնարկելը, անհրաժեշտություն է առաջացել կազմակերպված որակավորման չափորոշիչների կիրառմամբ գնման ընթացակարգի պայմաններն ուժը կորցրած ճանաչել և կազմակերպել նոր գնման ընթացակարգ, մեղմացնելով որակավորման չափանիշները, մասնավորապես՝ որպես օբյեկտների կառուցման աշխատանքերի պատշաճ ձևով իրականացրած համանման (նմանատիպ) պայմանագիր,  նախատեսել նաև օբյեկտների վերակառուցման և վերանորոգման աշխատանքերի պատշաճ ձևով իրականացրած համանման (նմանատիպ) պայմանագիր:
Վերոնշյալի հիմքով՝ ժամկետների սղությամբ և հրատապության հիմքով պայմանավորված, նախատեսվում է կազմակերպել այլ որակավորման չափորոշիչներին համապատասխան գնման ընթացակարգ՝ հրատապության հիմքով:
Այս առնչությամբ հարկ ենք համարում նշել, որ Նախագծի նախաբանում հղում կատարված լիազորող նորմի, այն է՝ «Գնումների մասին» օրենքի 37-րդ հոդվածի 1-ին մասի 2-րդ կետի հիմքով գնման ընթացակարգը կարող է չկայացած հայտարարվել,  եթե դադարում է գոյություն ունենալ գնման պահանջը, մինչդեռ՝ Նախագծի հիմնավորումից բխում է, որ գնման պահանջը գոյություն ունի, սակայն անհրաժեշտ է այլ չափորոշիչներով գնում իրականացնել, ինչը նախատեսվում է իրականացվել հրատապության հիմքով։
Նշվածը հիմք ընդունելով՝ գտնում ենք, որ նշված հիմնավորմամբ Նախագծի ընդունումն ունի վերանայման կարիք։
	Ընդունվել է։ 
Նախագծի հիմնավորման մեջ կատարվել է համապատասխան փոփոխություն:

































	

	2. 
	ՀՀ ֆինանսների նախարարություն
30.07.2025թ., 
01/26-1/16863-2025
	Նախագծի ընդունումը հիմնավորող փաստաթղթում բացահայտված չէ, թե Լուսակն համայնքի միջնակարգ դպրոցի տիպային (մոդուլային) շենքի կառուցման մնացորդային աշխատանքների ձեռքբերման նպատակով 18.07.2025 կազմակերպված ՀՀՔԿ-ՀՄԱԱՇՁԲ-25/5  ծածկագրով գնման ընթացակարգի շրջանակում սահմանված կարգով հայտ ներկայացվել է, թե ոչ: 
Հիմք ընդունելով վերոգրյալը, հայտնում ենք, որ եթե՝
- հայտ չի ներկայացվել, ապա բացակայում է նախագծի հաստատման անհրաժեշտությունը, հաշվի առնելով, որ տվյալ դեպքում ընթացակարգը չկայացած պետք է հայտարարվի «Գնումների մասին» օրենքի 37-րդ հոդվածի 1-ին մասի 3-րդ կետի հիմքով (ոչ մի հայտ չի ներկայացվել).
- հայտ ներկայացվել է, ապա նախագծի վերաբերյալ առաջարկություններ չունենք:

	Ընդունվել է:

